КОМИ РЕСПУБЛИКАСА ОЛАНПОДУВ ЁРД

Гражданин Б.В. Кальнинлысь норасьӧмсӧ видлалӧм вылӧ примитӧмын ӧткажитӧм йылысь Коми Республикаса Оланподув Ёрдлӧн кывкӧртӧд

Сыктывкар



      2019 вося ӧшым тӧлысь 2 лун

Коми Республикаса Оланподув Ёрд, кӧні веськӧдлысьнас вӧлі В.В. Кретов, ёрдысьяснас Д.Н. Басманов, А.В. Проскуров,
ёрд заседание дырйи ёрдысь А.В. Проскуровлысь кывкӧртӧдсӧ кывзӧм бӧрын, коді “Коми Республикаса Оланподув Ёрд йылысь” Коми Республикаса Оланпаслӧн 37 статья подув вылын водзвыв видлаліс Б.В. Кальнинлысь норасьӧмсӧ, 

ш у и с:

1. “Административно-территориальнӧй, муниципальнӧй тэчасног йылысь да Коми Республикаса географическӧй объект нимъяс йылысь” 2000 во лӧддза-номъя тӧлысь 8 лунся 37-РЗ №-а Коми Республикаса Оланпаслӧн 19 статья серти (2002 во рака тӧлысь 15 лунся 37-РЗ №-а редакцияын; ӧнія кадӧ Оланпасыс воштіс вынсӧ 2006 во 11.20 лунся 115‑РЗ №-а КР Оланпас примитӧм вӧсна) олан пунктъяссӧ пыртӧны кар да кар кодь посёлокъяс, мукӧд олан пункт лыдӧ Коми Республикаса Каналан Сӧветлӧн шуӧмъясӧн. Индӧм юалӧмсӧ видлалӧм могысь Коми Республикаса Каналан Сӧветӧ мукӧд документкӧд ӧттшӧтш пыртӧны пыртан олан пунктса гражданалӧн опрослысь бӧртасъяссӧ.

Коми Республикаын бӧрйысьӧмъяс да референдумъяс йылысь Коми Республикаса кодекслӧн 113 статья серти (2002 во рака тӧлысь 18 лунся 40‑РЗ №-а редакцияын; ӧнія кадӧ Кодексыс воштіс вынсӧ 2002 во 10.14 лунся 86-РЗ №-а КР Оланпас примитӧм вӧсна) опрослысь бӧртасъяссӧ ыстӧны канму власьт да меставывса асвеськӧдлан органъясӧ тӧдмӧдӧм да лӧсялана помшуӧмъяс примитӧм могысь.

Б.В. Кальнин шыӧдчис Коми Республикаса Оланподув Ёрдӧ “Цементнозаводскӧй кар кодь посёлок Воркута карувса Севернӧй кар кодь посёлок лыдӧ пыртӧм йылысь” Коми Республикаса Каналан Сӧветлӧн 2002 во йирым тӧлысь 16 лунся ІІ-10/33 №-а шуӧм Оланподувлы лӧсявтӧмӧн лыддьӧм йылысь норасьӧмӧн.

Шыӧдчысьлӧн видзӧдлас серти, вензяна шуӧм примитігӧн вӧлі торкалӧма Цементнозаводскӧй кар кодь посёлок Воркута карувса Севернӧй кар кодь посёлок лыдӧ пыртан позянлун йылысь олысьяслысь опрос нуӧдігӧн оланпастэчаслысь корӧмъяссӧ, мый мунӧ паныд Коми Республикаса Оланподувлӧн 7 (1 да 2 юкӧнъяслы), 15 (1 юкӧнлы), 65 статьяяслы (2 юкӧнлы).

2. Коми Республикаса Оланподув Ёрд сетӧм материалъяссӧ видлалӧм бӧрын оз аддзы подувъяс, медым примитны Б.В. Кальнинлысь норасьӧмсӧ видлалӧм вылӧ.

“Коми Республикаса Оланподув Ёрд йылысь” Коми Республикаса Оланпаслӧн 32 статьяса мӧд юкӧн серти Коми Республикаса Оланподув Ёрдӧн делӧсӧ видлалан подулӧн лоӧ эрдӧдӧм гӧгӧрвотӧмлун сы серти, лӧсялӧ-ӧ Коми Республикаса Оланподувлы шыӧдчысьӧн вензяна нормаыс.

Збыльвылас шыӧдчысьлӧн корӧмъясыс пӧрӧны Цементнозаводскӧй кар кодь посёлок Воркута карувса Севернӧй кар кодь посёлок лыдӧ пыртӧм йылысь юалӧм решитігӧн олысьяслысь нуӧдӧм опрослӧн бӧртасъяслысь веськыдлунсӧ прӧверитӧмӧ, мӧд ногӧн кӧ, йитчӧмаӧсь делӧлысь збыльвывса лоӧмторъяссӧ урчитӧмкӧд.

Та дырйи, торъя делӧлысь збыльвывса лоӧмторъяссӧ туялӧм да донъялӧм лоӧ ӧтувъя юрисдикция ёрдысьлӧн медыджыд инӧдӧн да оз пыр Коми Республикаса Оланподув Ёрдлӧн компетенцияӧ, кыдзи сійӧс индӧма Коми Республикаса Оланподувлӧн 96 статьяын да “Коми Республикаса Оланподув Ёрд йылысь” Коми Республикаса Оланпаслӧн 3 статьяын

Гижӧм вылӧ подуласьӧмӧн, “Коми Республикаса Оланподув Ёрд йылысь” Коми Республикаса Оланпаслӧн 39 статьяса медводдза юкӧнлӧн 2 пунктӧ, 66 статьяса мӧд юкӧнӧ, 72, 73 статьяясӧ кутчысьӧмӧн, Коми Республикаса Оланподув Ёрд

шуис:

1. Ӧткажитны видлавны примитӧмын гражданин Б.В. Кальнинлысь норасьӧмсӧ, сы вӧсна мый “Коми Республикаса Оланподув Ёрд йылысь” Коми Республикаса Оланпаслӧн корӧмъяс серти сійӧ оз лӧсяв шыӧдчӧмъяслӧн позяна муртӧсъяслы.

2. Тайӧ норасьӧм серти Коми Республикаса Оланподув Ёрдлӧн Кывкӧртӧдыс лоӧ бӧръяӧн, сійӧс оз позь обжалуйтны, дзик пыр вынсялӧ.

3. Тайӧ Кывкӧртӧдсӧ дзик пыр колӧ йӧзӧдны “Коми Республикаса канму власьт органъяслӧн индöд-тшöктöмъяс” журналын да меститны “Ӧтуввез” юӧртан да коммуникация везйын Коми Республикалӧн официальнӧй сайтын “Коми Республикаса канму власьт органъясӧн примитӧм инӧда актъяс, мукӧд официальнӧй юӧр лыддьӧг” сетевӧй изданиеын (http://law.rkomi.ru).

Коми Республикаса Оланподув Ёрд
